
PPP. nr. 16/2020

GJYKATA THEMELORE NE PRISHTINE, DEGA NE GLLOGOC Departamenti i
Pérgjithshém, Gjyqtari Astrit Gashi, né ¢éshtjen juridike pérmbarimore té kreditorit SH.A, K...,
kundér debitorit B.Th nga Gllogoci, lidhur me borxhin né shumén prej 1447.86 €, duke vendosur
né prapésimin e ushtruar nga debitori B.Th, kundér Urdhérit pér lejimin e pérmbarimit té
Pérmbaruesit privat I.M, P.nr... té datés 25.01.2018, jashté seance me daté 18.12.2023 e mori
kété:

AKTVENDIM
I APROVOHET pjesérisht si i bazuar prapésimi i debitorit B.Th nga Gllogoci.

1. OBLIGOHET debitori B.Th, nga Gllogoci, qé né emér té borxhit té pa paguar pér
energjiné elektrike té shpenzuar pér periudhén kohore nga data 08.01.2016 deri me
datén 05.01.2018 té ia paguaj Kreditorit shumén prej 450.65 € me kamaté ligjore né
lartési 8% né vit duke filluar nga pranimi i kétij vendimi gjer né pagesén definitive té
detyrimit me kamaté ligjore prej 8% né vit, si dhe shpenzimet e procedurés
pérmbarimore.

I1l.  SHFUQIZOHET PJESERISHT Urdhéri mbi lejimin e Pérmbarimit P. nr... té datés
25.01.2018 pér periudhén kohore nga data 03.04.2014 e deri me datén 08.12.2015 né
shumén prej 997,21 € pér shkak té parashkrimit té kérkesés/borxhit.

Arsyetim

Kreditori Sh.A, K... ka parashtruar propozimi te Pérmbaruesi Privat 1.M nga Prishtina pér
lejimin e pérmbarimit né bazé té Ekstraktit nga Librat Afaristé, kundér debitorit B.Th nga
Gllogoci, lidhur me pagesén e borxhit pér tatimin né proné né shumén prej 1447.86 Euro, me
kamaté vjetore prej 8 %, si dhe shpenzimet e procedurés, té gjitha kéto né afat 7 ditor né té
kundértén, té bllokohen llogarité bankare té debitorit, e nése nuk ka mjete né llogari té béhet
regjistrimi, sekuestrimi, vlerésimi dhe shitja e sendeve té luajtshme dhe té paluajtshme e mjetet
e mbledhura té derdhen né llogari té kreditorit.

Pérmbaruesi Privat 1.M, duke vepruar sipas propozimit pér pérmbarim té kreditorit, ka léshuar
urdhér me té cilin ka lejuar pérmbarimin né bazé té Ekstraktit nga Librat Afariste — me shenjén
DPR...

Debitori B.Th ka paragitur prapésim kundér urdhérit pér lejimin e pérmbarimit né afatin ligjor
me arsyetimin se nuk ka déshmi se faturat jané dorézuar me rregull te debitori si dhe borxhi pér
té cilén éshté paraqitur propozimi pér pérmbarim éshté parashkruar né bazé té Nenit 360 par. 1.1
té LMD-sé, andaj ka kérkuar gé né véshtrim té Nenit73 par. 1 té LPP-sé té aprovohet si i bazuar
prapésimi i tij dhe té refuzohet si i pa bazuar urdhéri pér pérmbarim i pérmbaruesit privat.

Kreditori né afatin ligjor ka paraqgitur pérgjigje né prapésim duke kundérshtuar prapésimin e
debitorit né térési si té pa bazuar dhe té pa argumentuar me asnjé prové, andaj i ka propozuar
gjykatés ge te refuzoj prapésimin e debitorit dhe urdhri P. nr... té datés 25.01.2018 té mbetet né
fuqi.

Gjykata ka shqgyrtuar pretendimet e debitorit té paragitura né prapésim dhe pas shgyrtimit té
shkresave té 1éndés, gjeti se prapésimi i debitorit &shté pjesérisht i bazuar, ndérsa kundérshtimet
e prapésimit té dhéna nga kreditori né pérgjigje né prapésim, gjykata i konsideroi si pjesérisht té
géndrueshme dhe até pér kéto arsye.

Me shikimin e shkresave té 1éndés vértetoi faktin se kreditori, propozimin pér pérmbarim e ka
béré pér pérmbarimin e dokumentit t€¢ besueshém — Ekstraktin té lartécekura pér shkak té
detyrimit né té holla si mé larté, i cili propozim éshté lejuar me Urdhérin e Pérmbaruesit Privat
e me propozimin e mjeteve gjegjése té pérmbarimit t€ parapara me dispozitat ligjore té LPP-sé
pér realizimin e detyrimit né té holla gé rrjedh nga kéto ekstrakte si né rastin konkret.

Gjykata vendosi si né dispozitiv té kétij aktvendimi duke u bazuar né Nenin 360 par.1 pika 1.1
ku thoté: Kérkesat té cilat parashkruhen pas njé (1) viti: jané kérkesat pér furnizimin e energjisé
elektrike, energjisé termike, gazit, ujit dhe shérbimet e pastrimit té oxhageve dhe pér
mirémbajtjen e shérbimit té€ pastértisé, nése furnizimi ose shérbimi éshté kryer pér nevojat
shtépiake, e né rastin konkret borxhi nga periudha prej datés 03.04.2014 e deri me datén
08.12.2015 éshté parashkruar pasi gé ka kaluar afati ligjor mbi parashkrimin.

Lidhur me até se me cfaré baze juridike caktohet pérmbarimi, se ¢cka pérmban dokumenti i
pérmbarimit, se ¢cka duhet té pérmbajé njé propozim pér pérmbarim té€ dokumentit té besueshém,
si dhe kushtet ligjore pér caktimin e pérmbarimit né bazé té ekstrakteve jané té pércaktuara me
dispozitat ligjore t&¢ Nenit 21, 29, 37, 38 dhe 40 té LPP-sé&, ndérsa shkaget e prapésimit jané
pércaktuar né Nenin 71 té LPP-sé, e né rastin konkret kemi té béjmé me dokument té besueshém
— ekstraktet nga té cilat shihet se debitori ia ka borxhin né fjalé kreditorit.

Debitori né prapésimin e tij ka pretenduar se nuk ka obligim ndaj Kreditorit pasi qé ka parashkrim
té borxhit né bazé t€ Nenit 360 par.1 pika 1.1, dhe se faturat nuk jané dorézuar me rregull.
Gjykata lidhur me parashkrimin pjesérisht e aprovoj, ndérsa kreditori né anén tjetér, propozimit
pér pérmbarim i ka bashkangjitur ekstraktet e vértetuara té cilat i plotésojné kushtet ligjore pér
té u trajtuar dokument i besueshém né kuptim té Nenit 29 par. 1.2 té LPP-sé.

Gjykata ka vendosur si né dispozitiv té kétij aktvendimi duke e aprovuar pjesérisht prapésimin e

debitorit dhe ka shfugizuar pjesérisht Urdhérin pérmbarues pér caktimin e p&rmbarimit P. Nr...
té datés 25.01.2018, duke u bazuar né Nenin 73 par. 3 té LPP-sé.

GJYKATA THEMELORE NE PRISHTINE-Dega né Gllogoc
Departamenti i Pérgjithshém, PPP.nr.16/18, daté 18.12.2023

Gjyqtari
Astrit Gashi

KESHILLA JURIDIKE: Kundér kétij aktvendimi éshté e lejuar Ankesa né afat prej 7 ditésh
nga marrja e té njéjti, pérmes késaj gjykate pér Gjykatén e Apelit né Prishting.

Ankesa e ushtruar kundér kétij aktvendimi nuk e ndalon procedurén pérmbarimore pérvec nése
jané dhéné garancité pér shumén e ploté té kredisé sipas Nenit 78 té LPP-sé.

